
	1.	«Շինարարության ոլորտում գնագոյացման քաղաքականությունը հաստատելու մասին» Հայաստանի Հանրապետության կառավարության որոշման լրամշակված նախագծի (Նախագիծ) նախաբանում, որպես լիազորող նորմ, հղում է կատարվել «Քաղաքաշինության մասին» օրենքի 10-րդ հոդվածի 1-ին մասի 10-րդ կետին, համաձայն որի՝ Կառավարությունը քաղաքաշինության բնագավառում մշակում է շինարարության ոլորտում գնագոյացման քաղաքականությունը, հաստատում է գնագոյացման նախահաշվային նորմերը և դրանց կիրառման կարգերը: Այս կապակցությամբ անհրաժեշտ է նկատի ունենալ «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետը, համաձայն որի՝ ներքին (լոկալ) իրավական ակտը` նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից: Նշված դրույթից բխում է, որ ներքին (լոկալ) իրավական ակտի նախաբանը պետք է պարունակի հղում այն նորմատիվ իրավական ակտին, որի հիման վրա և որին համապատասխան ընդունվում  է տվյալ ակտը, մինչդեռ՝ Նախագծով նախատեսվում է հաստատել շինարարության ոլորտում գնագոյացման քաղաքականությունը, այնինչ՝ նախաբանում հղում կատարված լիազորող նորմը                               ՀՀ կառավարությանը լիազորում է հաստատելու գնագոյացման նախահաշվային նորմերը և դրանց կիրառման կարգերը, և շինարարության ոլորտում գնագոյացման քաղաքականության մշակումը: 
Վերոգրյալը հիմք ընդունելով՝ գտնում ենք, որ Նախագիծն անհրաժեշտ է համապատասխանեցնել լիազորող նորմին։
	Ընդունվել է մասնակի։
Նախագծում կատարվել է համապատասխան փոփոխություններ և այն նախատեսվում է ընդունել նորմատիվ իրավական ակտի տեսքով։
Ինչ վերաբերում է լիազորող նորմերին, ապա                               ՀՀ քաղաքաշինության կոմիտեն նախաձեռնել է «Քաղաքաշինության մասին» օրենքում լրացումների և փոփոխությունների գործընթաց, որի շրջանակներում Նախագծի մասով սահմանվել է համապատասխան լիազորող նորմեր։

	2.	Նախագծի վերնագիրն է՝ շինարարության ոլորտում գնագոյացման քաղաքականությունը հաստատելու մասին, մինչդեռ՝ Նախագծի 1-ին կետի 2-րդ ենթակետով նախատեսվում է հաստատել նաև շինարարության ոլորտում գնագոյացման քաղաքականությունից բխող միջոցառումների ծրագիրը, ինչը չի բխում «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջից, համաձայն որի՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
	Ընդունվել է։
Նախագծի վերնագրում կատարվել է համապատասխան լրացումներ։

	3.	Նախագծի 1-ին կետի 1-ին ենթակետով հաստատվող հավելված 1-ի (այսուհետ՝ Հավելված 1) 2-րդ գլխում կիրառվում է «քաղաքականության (մեթոդաբանության)» ձևակերպումը, մինչդեռ Նախագիծը վերաբերում է շինարարության գնագոյացման քաղաքականությանը։ Բացի այդ, հարկ է նկատի ունենալ, որ «Նորմատիվ իրավական ակտերի մասին» օրենքի տեսանկյունից պարզ չէ, թե ինչ է ենթադրում նշված եզրույթները փակագծում ներառելը, ուստի գտնում ենք, որ ձևակերպումն ունի վերանայման կարիք։ Նույն դիտարկումը վերաբերում է Հավելված 1-ի այլ դրույթներում եզրույթները փակագծերում կամ կոտորակով տարանջատված նախատեսելը։
	Ընդունվել է։
Կատարվել է համապատասխան փոփոխություններ։

	4.	Հավելված 1-ի 6-րդ կետի 1-ին ենթակետի վերջակետ կետադրական նշանն անհրաժեշտ է փոխարինել ստորակետ կետադրական նշանով։
	Ընդունվել է։
Կատարվել է համապատասխան փոփոխություն։

	5.	Հավելված 1-ի 3-րդ գլխում հստակեցման կարիք ունի, թե կարգավորումները ինչ ծրագրին են վերաբերում։
	Ընդունվել է։
Կատարվել է համապատասխան փոփոխություններ։

	6.	Հավելված 1-ի 7-րդ կետին հաջորդում է 9-րդ կետը, ուստի անհրաժեշտ է Հավելված 1-ի համարակալումը շտկել՝ պահպանելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջը, համաձայն որի՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Ընդունվել է։
Կատարվել է համապատասխան փոփոխություններ։

	7.	Հավելված 1-ի 9-րդ կետի համաձայն՝ գնագոյացման արդի քաղաքականության հիմքում դիտարկվող և կիրառելի ելակետային տվյալներն ու կանխատեսումները, մշտադիտարկման շրջանակը, Շտեմարանների տեսակները նկարագրված են Աղյուսակ 2-ում, մինչդեռ Աղյուսակ 2-ում նախատեսվել են թվային կանխատեսումները, մշտադիտարկման օբյեկտները, ծախսերի հաշվարկի եղանակը, օրենսդրական կարգավորումը։ Նշվածը հիմք ընդունելով նշված կետը և Աղյուսակ 2-ն անհրաժեշտ է համապատասխանեցնել միմյանց։ Բացի այդ, Աղյուսակ 2-ում, որպես մշտադիտարկման օբյեկտ, նշվել է ՀՀ ՊԵԿ տեղեկատվությունը, ինչպես նաև Հավելված 1-ի մի շարք կարգավորումներ վերաբերում են նշված մարմնից ստացվող տեղեկություններին, սակայն բացահայտված չէ, թե ինչ տեղեկատվության է կարգավորումը վերաբերում, ինչպես նաև ով և ինչ եղականով պետք է դրանք ստանա։ Նույն դիտարկումը վերաբերում է Աղյուսակ 2-ում նշված այլ օբյեկտներից ստացվող տեղեկատվություններին։
	Ընդունվել է։
Աղյուսակ 2-ում կատարվել է համապատասխան փոփոխություն։
Ըստ աղյուսակ 2-ի 3-րդ կետի՝ սահմանվում են երկու տեսակի Շտեմարաններ (շինարարական նյութերի և աշխատանքների):

 

	8.	Հավելված 1-ի 15-րդ կետի 1-ին ենթակետում «ՀՀ կառավարության 06.07.2017թ N802-Ն որոշմամբ» ձևակերպումն անհրաժեշտ է վերանայել և համապատասխանեցնել «Նորմատիվ իրավական ակտերի մասին» օրենքի 18-րդ հոդվածի 6-րդ մասով սահմանված պահանջին, համաձայն որի՝ ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:
	Ընդունվել է։
Կատարվել է համապատասխան փոփոխություն։

	9. Հավելված 1-ի 39-րդ կետի համաձայն՝ առաջարկվող ռեսուրսային (այդ թվում ռեսուրսաինդեքսային) մեթոդաբանության ներդրման շրջանակներում օրենսդրորեն կամրագրվի պետական և համայնքային բյուջեների միջոցների հաշվին նախատեսվող շինարարական ծրագրերի գնման գործընթացների կազմակերպման (առանց  նախահաշվային փաստաթղթերի և նախահաշվային արժեքների հայտարարման) այլընտրանքային հնարավորություն՝ մրցութային գործընթացներում միայն շինարարական աշխատանքների ծավալաթերթերի ներկայացմամբ, որով կներդրվի քաղաքաշինական ծրագրերի  պետական գնումների հրավերներից նախահաշվային փաստաթղթերի հրապարակումը բացառելու, պետություն-մասնավոր հատված փոխհարաբերությունները  առավելագույնս ազատականացնելու և շինարարական օբյեկտների գնային առաջարկի ձևավորումը <գործարքային> դարձնելու  պահանջը:
Այս կապակցությամբ հարկ է նկատի ունենալ «Գնումների մասին» օրենքի 2-րդ հոդվածի 1-ին մասի 24-րդ կետի համաձայն՝ գնման գինը` ապրանքը, աշխատանքը, ծառայությունը ձեռք բերելու համար Հայաստանի Հանրապետության կառավարության սահմանած կարգով հաշվարկված նախահաշվային գինն է, իսկ նույն օրենքի 28-րդ հոդվածի 1-ին մասի 4․1-ինկետի համաձայն՝ հրավերը պետք է պարունակի գնման գինը։ Նշվածը հիմք ընդունելով՝ գտնում ենք, որ նախատեսված կագավորումն ունի լրացուցիչ պարզաբանման և վերանայման կարիք։
	Ընդունվել է։
Շինարարական ծրագրերի գնման գնի ձևավորման սկզբունքները սահմանված են Նախագծի 1-ին հավելվածի               6-րդ կետում։ 
Դրանք ձևավորման համար հիմք են հանդիսանալու	շինարարական աշխատանքների միավոր արժեքների, նյութերի, ապրանքատեսակների, պատրաստվածքների, սարքերի և սարքավորումների, ինչպես նաև առանձին տեսակի շինարարական աշխատանքների բնութագրային ու տեխնիկական ցուցանիշների, միավոր տվյալների շտեմարանները։

	10.	Հավելված 1-ի 11-րդ գլուխը վերաբերում է միջազգային ինտեգրման անհրաժեշտությանը, որի 43-րդ կետի 1-ին ենթակետի համաձայն՝ Հայաստանի Հանրապետության շինարարության ոլորտում գնագոյացման  նկատմամբ միասնական մոտեցումների և դրանց օգտագործման մատչելիության ապահովման, նախահաշվային նորմավորման համակարգի արդիականացման ծրագրի  մշակման անհրաժեշտությամբ առաջարկվում է ուսումնասիրել և նախանշել Եվրոպական միության (ԵՄ) և այլ զարգացած երկրներում գործող գնագոյացման նորմատիվատեխնիկական փաստաթղթերի մշակման ընդհանուր մեթոդաբանության առանձնահատկությունները։ Նշվածի կապակցությամբ հարկ է նկատի ունենալ, որ Նախագիծը Հայաստանի Հանրապետության և Եվրոպական միության և ատոմային էներգիայի եվրոպական համայնքի ու դրանց անդամ պետությունների միջև Համապարփակ և ընդլայնված գործընկերության համաձայնագրով նախատեսված մոտարկման շրջանակներում մշակված լինելու դեպքում՝ Նախագիծն անհրաժեշտ է ներկայացնել պետական-իրավական փորձաքննության՝ «Նորմատիվ իրավական ակտերի մասին» օրենքի 6-րդ հոդվածով սահմանված կարգով՝ Եվրոպական միության օրենսդրությանը նորմատիվ իրավական ակտի նախագծի համապատասխանությունը որոշելու նպատակով:
	Չի ընդունվել։
Նախագծի 1-ին հավելվածի 11-րդ գլխում սահմանված պահանջները վերաբերվում են շինարարության ոլորտում գնագոյացման քաղաքականությունից բխող միջոցառումներին (հավելված 2)։ Դրանց իրականացման շրջանակներում կդիտարկվեն վերը նշված պահանջները։


	11.	Հավելված 1-ի 43-րդ կետի 6-րդ ենթակետում հստակեցման կարիք ունի, թե ինչպես և ինչ ցուցանիշներ պետք է ներկայացնեն ֆիզիկական և իրավաբանական անձինք, ինչպես նաև անհատ ձեռնարկատերերը, ինչպես նաև ինչպես և ինչ գործընթացի շրջանակում ՊԵԿ-ի արձանագրած տվյալներին է կարգավորումը վերաբերում։ Բացի այդ, պարզ չէ, թե ինչ տվյալներին է վերաբերում նշված դրույթը։
	Ընդունվել է։
Կատարվել է համապատասխան փոփոխություններ և լրացումներ։

	12.	Հավելված 1-ի 54-րդ կետում անհրաժեշտ է հստակեցնել, թե ում կողմից ընդունված որոշումներին, ամփոփ եզրակացություններին, ում կողմից իրականացվող քննարկումների, վերլուծություններին և այլընտրանքային փորձի արդյունքներին է կարգավորումը վերաբերում։
	Ընդունվել է։
Կատարվել է համապատասխան լրացումներ։

	13.	Հավելված 1-ի 55-րդ կետի 1-ին ենթակետն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 2-րդ հոդվածի 1-ին մասի 7-րդ կետը, ինչպես նաև 2-րդ և 3-րդ կետերը։
	Ընդունվել է։
Կատարվել է համապատասխան փոփոխություն։

	14.	Հավելված 1-ի 56-րդ կետում հստակեցման կարիք ունի, թե ինչ ռազմավարության է կարգավորումը վերաբերում, քանի որ Նախագծով հաստատվում է քաղաքականությունը։
	Ընդունվել է։
Կատարվել է համապատասխան փոփոխություն։

	15.	Հավելված 1-ի 56-րդ կետի 2-րդ ենթակետում «իրավական նորմատիվ ակտերի» բառերն անհրաժեշտ է փոխարինել «նորմատիվ իրավական ակտերի» բառերով։
	Ընդունվել է։
Կատարվել է համապատասխան փոփոխություն։

	16.	Հավելված 1-ի 56-րդ կետի 3-րդ ենթակետում հստակեցման կարիք ունի, թե ում կողմից պետք է մշակվի և հաստատվի շտեմարանների թվայնացման՝ էլեկտրոնային կառավարման համակարգերի նախագծման տեխնիկական բնութագրերը։ Միաժամանակ, հարկ է նկատի ունենալ, որ նշված դրույթն որպես լիազորող նորմ դիտարկելն ունի վերանայման կարիք, քանի որ Նախագիծը նախատեսվում է ընդունել ներքին (լոկալ) իրավական ակտի տեսքով, ուստի դրա հիման վրա այլ իրավական ակտի ընդունումը խնդրահարույց է՝ հաշվի առնելով «Նորմատիվ իրավական ակտերի մասին» օրենքի 2-րդ հոդվածի 1-ին մասի 3-րդ, 5-րդ և 6-րդ կետերով սահմանված պահանջները:
	Ընդունվել է մասնակի։
Նախագծում կատարվել է համապատասխան փոփոխություններ և այն նախատեսվում է ընդունել նորմատիվ իրավական ակտի տեսքով։
Ինչ վերաբերում է շտեմարանների թվայնացման՝ էլեկտրոնային կառավարման համակարգերի նախագծման տեխնիկական բնութագրերի մշակմանը և հաստատմանը, ապա այն պետք է մշակվի և հաստատվի                                       ՀՀ քաղաքաշինության կոմիտեի կողմից։


	17.	Հավելված 1-ի 56-րդ կետի 4-րդ ենթակետում «թվականներից» բառն անհրաժեշտ է փոխարինել «թվականից» բառով։
	Ընդունվել է։
Կատարվել է համապատասխան փոփոխություն։

	18.	Հավելված 1-ի 60-րդ կետում ենթակետի համարակալումը գծիկով ունի վերանայման կարիք։
	Ընդունվել է։
Կատարվել է համապատասխան փոփոխություն։

	19.	Նախագծի 1-ին կետի 2-րդ ենթակետով հաստատված Հավելված 2-ում պատասխանատու կատարողները և համակատարողներն ունեն տարանջատման կարիք, նախատեսված ձևակերպումներից պարզ չէ, թե ովքերն են հիմնական պատասխանատուները, իսկ ովքեր համակատարողները։ Բացի այդ, բոլոր պետական կառավարման համակարգի մարմիններին միջոցառումների ծրագրի 1-ին կետով նախատեսված միջացառման պատասախանատու կամ համակատարող դիտարկելն ունի լրացուցիչ հիմնավորման կարիք։
Միաժամանակ, 3-րդ կետում հստակեցման կարիք ունի, թե որ իրավական ակտով և ում կողմից ստեղծված թվայնացման խորհուրդն է նշվել որպես համակատարող կամ պատասախանատու՝ նկատի ունենալով ՀՀ վարչապետի 2022 թվականի հունվարի 21-ի թիվ 81-Ա որոշումը, որով ստեղծվել է տեղեկատվական համակարգերի կառավարման խորհուրդ և հաստատվել դրա կազմը, ինչպես նաև ուժը կորցրած է ճանաչվել Հայաստանի Հանրապետության վարչապետի 2019 թվականի օգոստոսի 1-ի «Թվայնացման խորհուրդ ստեղծելու, դրա կազմը և աշխատակարգը հաստատելու մասին» N 1026-Ա որոշումը:
	Ընդունվել է։
Կատարվել է համապատասխան լրացումներ և փոփոխություններ։

	3. ՀՀ ֆինանսների նախարարություն
	

	
	

	
	

	4. ՀՀ պետական եկամուտների կոմիտե
	16.12.2025 թ.

	
	N 01/3-4/76248-2025

	Առաջարկություններ չկան:
Նախագծով նախատեսվում է շինարարության գնագոյացման մեթոդաբանության բազիսաինդեքսային մեթոդի փոխարեն ներդնել ռեսուրսային հաշվարկի մեթոդաբանությունը, այն է՝ ընթացիկ գների հաշվառմամբ քաղաքաշինական օբյեկտի նախահաշվային իրական արժեքի որոշման ամենաարդյունավետ տարբերակը, որի շրջանակներում կարևորվում է մոնիթորինգային կենտրոնների և բազային տվյալների շտեմարանի ստեղծման և թվայնացման անհրաժեշտությունը:
Նախագծի ընդունման արդյունքում՝ քաղաքաշինության ոլորտում գործող սուբյեկտների համար կստեղծվի իրավահավասար պայմաններ, ոլորտի արմատական բարեփոխում (կառույցների ինֆորմացիոն մոդելավորման նախագծերի մշակումից մինչև կառուցապատման ծրագրեր)՝ քաղաքաշինական սուբյեկտների միջև՝ պատվիրատու-կապալառու հարաբերությունների հստակեցում, քաղաքաշինական օբյեկտների որակական ցուցանիշների բարձրացում, գնահատման իրական ծախսերի կանխատեսում և հաշվարկ:
	Ընդունվել է ի գիտություն






